
2009 թվականի նոյեմբերի 20-ի` «Անկախ պետությունների համագործակցությունում ապրանքների ծագման երկրի որոշման կանոնների մասին» Համաձայնագրում փոփոխություններ կատարելու մասին

2009 թվականի նոյեմբերի 20-ի՝ «Անկախ պետությունների համագործակցությունում ապրանքների ծագման երկրի որոշման կանոնների մասին» Համաձայնագրի (այսուհետ` Համաձայնագիր) մասնակից պետությունների կառավարությունները, այսուհետ` Կողմեր,
 	համաձայնեցին ներքոնշյալի մասին.

Հոդված 1
Համաձայնագրի անբաժանելի մաս հանդիսացող ապրանքների ծագման երկրի որոշման կանոններում (այսուհետ` Կանոններ) կատարել հետևյալ փոփոխությունները.
1. Կանոնների 9 բաժինը շարադրել հետևյալ խմբագրությամբ՝

«Բաժին 9. Ազատ առևտրի ռեժիմ չտրամադրելու հիմքերը

9.1. Ներմուծող երկրի մաքսային մարմինը ապրանքների բացթողման ժամանակ չի տրամադրում ազատ առևտրի ռեժիմ այն դեպքում, եթե.
չեն կատարվում սույն Կանոնների 5.1 կետի պահանջները,
ներկայացված չէ սույն Կանոնների 6.1 կետի երրորդ պարբերությամբ, ինչպես նաև 6.2 կետի երրորդ պարբերությամբ նախատեսված դեպքերում մաքսային մարմնի կողմից պահանջվող CT-1 ձևի հավաստագրի բնօրինակը,
ներկայացված CT-1 ձևի հավաստագիրը լրացված է սույն Կանոնների 7,8 բաժինների պահանջների խախտմամբ,
ապրանքի ծագման հայտարարագրի տեքստը չի համապատասխանում սույն Կանոնների անբաժանելի մաս հանդիսացող 5-րդ հավելվածում շարադրված տեքստին,
ապրանքի ծագման մասին ներկայացված փաստաթղթում առկա են ջնջումներ և/կամ ուղղումներ, որոնք ազդում են տեղեկատվության հավաստիության վրա,
ներկայացված CT-1 ձևի հավաստագրում առկա են ուղղումներ կամ փոփոխություններ, որոնք հավաստված չեն սույն Կանոնների համաձայն, 
CT-1 ձևի հավաստագրում նշված լիազորված անձանց կնիքների արտատիպերը և/կամ ստորագրությունները, և/կամ լիազոր մարմնի հասցեն, և/կամ ներկայացված CT-1 ձևի հավաստագրի ձևանմուշը չեն համապատասխանում Համաձայնագրի մասնակից – պետության կողմից ներմուծող երկրի մաքսային մարմիններին ներկայացված տեղեկատվությանը և/կամ նմուշներին,
ապրանքի ծագման մասին փաստաթղթում նշված ապրանքների մասին տեղեկատվությունը թույլ չի տալիս իրականացնել ապրանքի միանշանակ նույնականացում՝ մաքսային հայտարարագրման ժամանակ ներկայացված ապրանքների առնչությամբ կամ չի համապատասխանում դրանց:

9.2. Ներմուծող երկրի մաքսային մարմինը չի տրամադրում ազատ առևտրի ռեժիմ ապրանքների բացթողումից հետո այն դեպքում, եթե.

առկա են սույն Կանոնների 9.1 կետով նախատեսված հիմքերը,
սույն Կանոնների 9-1 բաժնով նախատեսված կրկնակի հարցման ամսաթվից հետո 3 ամսվա ընթացքում չի ստացվել պատասխան կամ ստացված տեղեկատվությունը չի համապատասխանում հայցվող տեղեկատվությանը և թույլ չի տալիս հաստատել ապրանքի ծագման մասին փաստաթղթի իսկությունը և/կամ ապրանքների ծագման երկրի որոշման չափորոշիչների կատարումը,
ներմուծող երկրի մաքսային մարմիններն հավաստի տեղեկատվություն ունեն արտահանող երկրի լիազորված կամ ստուգող (վերահսկող) մարմնից այն մասին, որ  CT-1 ձևի հավաստագիրը չի տրվել (կեղծված է) կամ տրված է անվավեր (կեղծ) փաստաթղթերի և/կամ ոչ հավաստի տեղեկատվության հիման վրա,
ներմուծող երկրի մաքսային մարմիններն հավաստի տեղեկատվություն ունեն արտահանող երկրի ստուգող (վերահսկող) մարմնից այն մասին, որ ապրանքի ծագման հայտարարագրում հայտարարագրված տեղեկատվությունը ապրանքի ծագման մասին հանդիսանում է ոչ հավաստի կամ ապրանքի արտադրողների կողմից չեն կատարվել սույն Կանոններով նախատեսված ապրանքների ծագման երկրի որոշման չափորոշիչները,
ներմուծող երկրի մաքսային մարմինների կողմից իրականացված հետազոտությունների արդյունքում և արտահանող երկրի և/կամ ապրանքների ծագման երկրի լիազոր կամ ստուգող (վերահսկող) մարմիններին ուղարկված հարցումների արդյունքում ստացված տեղեկատվության հիման վրա ներմուծող երկրի մաքսային մարմինների կողմից բացահայտվել է, որ CT-1 ձևի հավաստագիրը տրված է սույն Կանոններով հաստատված պահանջների խախտմամբ:

 9.3. CT-1 ձևի հավաստագիրը լրացնելիս թույլ տված սխալների (տպագրական) առկայությունը, որոնք չեն ազդում նման հավաստագրում պարունակող տեղեկատվության հավաստիության վրա, չպետք է հիմք հանդիսանա ազատ առևտրի ռեժիմի տրամադրման մերժման համար:

9.4. Այն դեպքում, եթե արտահանող երկրի մաքսային մարմնի կողմից հաստատվել է անվավեր փաստաթղթերի և/կամ ոչ հավաստի տեղեկատվության հիման վրա CT-1 ձևի հավաստագրի անօրինական տրման փաստը, ապա այդպիսի լիազոր մարմինը պարտավոր է չեղարկել տվյալ հավաստագիրը և այդ մասին անհապաղ ծանուցել տվյալ հավաստագրում նշված ներմուծող երկրի կենտրոնական մաքսային մարմնին»:

a. Կանոնները լրացնել նոր բաժնով՝ հետևյալ խմբագրությամբ.

«Բաժին 9-2. Ազատ առևտրի ռեժիմի վերականգնում
9-2.1 Ազատ առևտրի ռեժիմը, որը չի տրամադրվել Համաձայնագրի մասնակից-պետության մաքսային տարածք ապրանքի ներմուծման ժամանակ, կիրառվում է (վերականգնվում է) հետևյալ պայմանների պահպանման պարագայում.
ա) կատարված են սույն Կանոնների 5.1 կետով նախատեսված պահանջները,
բ) ներմուծման երկրում մաքսային հայտարարագրի գրանցման օրվանից չի լրացել 12 ամիս,
գ) կատարված են 9-1 բաժնի պահանջները (լիազոր կամ ստուգող (վերահսկող) մարմին հարցում ուղարկելու դեպքում):
9-2.2. Ազատ առևտրի ռեժիմի վերականգնման նպատակով CT-1 ձևի հավաստագիր տվող լիազոր մարմինը կարող է լրացուցիչ ներկայացնել նամակ-հաստատում՝ պարզաբանելով հավաստագրում նշված անհրաժեշտ տեղեկությունը, կամ հավաստագիր՝ տրված սույն Կանոններով նախատեսված կարգով ներմուծող երկրի մաքսային մարմինների կողմից չճանաչված հավաստագրի փոխարեն:
9-2.3. Ազատ առևտրի ռեժիմի կիրառումը (վերականգնումը) իրականացվում է սույն Կանոններով հաստատված պահանջների կատարման դեպքում և համաձայն ապրանքի ներմուծող երկրի մաքսային օրենսդրությամբ հաստատված կարգի:
9-2.4. Ապրանքի ծագման փաստաթղթի լրացման ժամանակ թույլ տված սխալների (տպագրական) առկայությունը, որը չի ազդում այդպիսի փաստաթղթում առկա տեղեկատվության հավաստիության վրա, չպետք է հիմք հանդիսանա ազատ առևտրի ռեժիմի վերականգնման մերժման համար:
9-2.5. Ազատ առևտրի ռեժիմը չի կարող վերականգնվել սույն Կանոնների 9-2.1 կետի համաձայն  ապրանքի ծագման մասին փաստաթղթի կեղծման բացահայտմամբ պայմանավորված նման ռեժիմի տրամադրման մերժման դեպքում»:
  
3. Կանոնների 5.3 կետը հանել:

Հոդված 2

Սույն Արձանագրությունը ժամանակավորապես կիրառվում է ստորագրման օրվանից 60 օր հետո և ուժի մեջ է մտնում Կողմերի կողմից դրա ուժի մեջ մտնելու համար անհրաժեշտ ներպետական ընթացակարգերը կատարվելու մասին երրորդ գրավոր ծանուցումն ավանդապահի կողմից ստանալու օրվանից  30 օր հետո:
Այն Կողմերի համար, որոնք իրականացրել են անհրաժեշտ ներպետական ընթացակարգերն ավելի ուշ, սույն Արձանագրությունն ուժի մեջ է մտնում ավանդապահի կողմից համապատասխան փաստաթղթեր ստանալու օրվանից  30 օր հետո:

Կատարված է Տաշկենտ քաղաքում 2017 թվականի նոյեմբերի 3-ին, մեկ բնօրինակով, ռուսերենով: Բնօրինակը պահվում է Անկախ պետությունների համագործակցության Գործադիր կոմիտեում, որը դրա վավերացված պատճենը կուղարկի սույն Արձանագրությունը ստորագրած յուրաքանչյուր պետությանը:

	Ադրբեջանի Հանրապետության 
Կառավարության կողմից 

	Ռուսաստանի Դաշնության
Կառավարության կողմից


	 
	

	Հայաստանի Հանրապետության 
Կառավարության կողմից 

	Տաջիկստանի Հանրապետության
Կառավարության կողմից


	 
	

	Բելառուսի Հանրապետության 
Կառավարության կողմից

	Թուրքմենստանի Կառավարության
կողմից


	
	

	Ղազախստանի Հանրապետության 
Կառավարության կողմից 

	Ուզբեկստանի Հանրապետության
Կառավարության կողմից


	 
	

	Ղրղզստանի Հանրապետության 
Կառավարության կողմից 

	Ուկրաինայի Կառավարության
կողմից


	
	

	Մոլդովայի Հանրապետության
Կառավարության կողմից

	 




